
PRAKATA

Kesihatan adalah antara nikmat Kurniaan Allah yang perlu
disyukuri dan dihargai kerana dengan tubuh badan yang
sihat, Kita dapat melakukan pelbagai ibadat dan urusan harian
vang lain. Walaubagaimanapun, dalam kehidupannya di
dunia, tidak ada manusia yang bebas daripada musibah. Ini
termasuklah ditimpa sakit. Dan dalam Islam, sakit adalah
ujian Allah kepada seseorang muslim untuk melihat sejauh
mana ia beriman kepada-Nya.,

Menurut  Islam, sakit atau penvakit juga turut
dikatakan sebagai kaffarah iaitu balasan dosa-dosa yang
dilakukan sebelum dihitung oleh Allah di padang mahsyar
kelak. Ini bermakna, ia adalah tanda kita disayangi oleh Allah.
Malangnya, sebahagian daripada umat Islam apabila ditimpa
penyakit dan terlantar di hospital, kurang memberi perhatian
kepada ibadat yang difardukan. Ada pesakit yang mengatakan
bahawa ia tidak tahu cara ibadat solat dan tidak sclesa hendak
beribadat ketika sakit. Kajian oleh Persatuan Perubatan Islam
Malaysia (PPIM) mendapati hanya dua puluh peratus daripada
pesakit muslim yang berada di wad-wad hospital bersolat.

Sebagai seorang Islam, selagi ada kewarasan akal,
maka tuntutan melakukan solat adalah wajib dalam apa
keadaan sekalipun. Jika direnungkan, dalam keadaan sakitlah
hubungan seseorang muslim itu perlu lebih didekatkan dengan
Allah melalui solat.

Mungkin timbul pertanyaan atau persoalan bagaimana
pesakit-pesakit vapg sedang mengikuti pelbagai keadaan
rawatan dapat mengambil wuduk dan melakukan ibadat

solat. Persoalan ini biasanya timbul apabila terdapat anggota
wuduk seperti tangan atau kaki yang dalam keadaan berbalut,
luka yang tidak boleh terkena air, pesakit sentiasa dalam
keadaan berhadas, pesakit yang dalam keadaan terbaring dan
sebagainya,

Sehubungan itu, buku ini akan mengupas perkara
ini dengan memberi penumpuan lebib kepada permasalaban
pesakit yang menghadapi suasana kesulitan untuk bertaharah
dan solat, Disamping itu, buku ini turut mengupas hukum-
hakam berkaitan dengan proses pengubatan yang ada sekarang
jaitu pemindahan organ dan bayi tabung uji; sama ada ia
bertentangan atau tidak dengan syariat Islam.

Semuga Allah merahmati kita semua dan diharapkan
buku ini dapat dimanfaatkan dengan sebaik mungkin.

1
HUKUM PERUBATAN DI DALAM SYARIAT
ISLAM

PENDAHULUAN

Islam adalah agama vang lengkap serta merangkumi seluruh
bidang kehidupan manusia. Oleh sebab itu setiap perkara
di dalam kehidupan dunia i akan terdedah kepada mjuh
kedudukan sama ada ianya wajib, sunat, harus, haram,
makruh, sah atau batal." Berhubung dengan isu pemeliharaan
atau penjagaan keharmonian tubuh badan, ia adalah suatu
vang sangat dituntut oleh agama Islam.” Para cendiakawan
Islam ada membincangkan perkara ini dan berdasarkan
keterangan nas-nas syarak, mercka menyimpulkan perkara-
perkara berikut:’

i- Adalah dilarang melakukan perkara-perkara yang
boleh merosakkan atau membinasakan tubuh badan seperti
membunuh, memotong anggota badan, meminum minuman
yang memabukkan atau merosakkan sistem tubuh badan.

ii- Juga terdapat larangan mendedahkan diri kepada
kebinasaan seperti melakukan pekerjaan yang tidak sepadan
dengan tenaga dan kemampuan.

' -Hukum takli di dalam Islam ada lima iaitu wapb. sunat, haram,
makruh dan harus. Sementara hukom sesuatu perkara samu ada tanya
bertepatan dengan syari‘at Islam atau tdak ada dua jaitu sah dan batal.
Lihat perbincangan berkenaan dengannya di dalam - al Zuhaili, Wahbah
Mustafa, Usul al Figh al Islami, Dar al Fikr, Beirut, 1986M/1406H. pl: 1,
him: 44-90
* Al Zami. Mahmud ibn Muhammad, Mas ubivat al Atibba, Muassasah
al Thagaiah al Jam’iyyah, Kaherah, 1993M/1413H, him: 23
' -1bid, hlm: 23-24

